
〈攝事分中調伏事
總擇攝
第五之二〉
第四章 調伏事
第七目 徧知
（披尋記：冊4，頁2917～2921；大正藏：冊30，875c1～877a7）
壹、標

復次，依毘柰耶勤學苾芻，於其五處應正遍知。
貳、徵

云何為五？

參、列

一、事遍知，二、罪遍知，三、補特伽羅遍知，四、引攝義利遍知，五、損惱遍知。

肆、釋

一、事遍知

云何事遍知？
謂蘊等五事
，如〈聲聞地〉已說。
二、罪遍知

云何罪遍知？謂依毘柰耶勤學苾芻，由五種相遍知所犯：

一者、遍知犯罪因緣，二者、遍知犯罪等起，三者、遍知所犯罪事，
四者、遍知犯罪加行，五者、遍知犯罪究竟。
（一）遍知犯罪因緣
遍知犯罪因緣者，謂或貪因緣、或瞋因緣、或癡因緣毀犯眾罪。
（二）遍知犯罪等起
１、出差別
遍知犯罪等起者，謂或有罪由身等起非語非心，或復有罪由語等起非身非心，或復有罪由心等起非身非語，或復有罪由身由心等起非語，或復有罪由語由心等起非身，或復有罪由身由語等起非心，或復有罪由身由語由心等起，無獨由心所犯眾罪。
２、簡發露
應從他處發露悔除，唯當懇誠深自防護，如有苾芻發起種種欲尋思等不善尋思。
（三）遍知犯罪事
遍知所犯罪事者，謂犯罪事略有二種
：

一者、有情數事，二者、無情數事。
（四）遍知犯罪加行
遍知犯罪加行者，謂所犯罪有二加行：

一、非所應作事業加行，二、是所應作事業加行。
（五）遍知犯罪究竟
遍知犯罪究竟者，謂於是處施設方便，即於是處而得究竟，非於中間有其退轉，（876a）
以是緣故，所犯圓滿。
１、所犯罪聚
諸集麁罪他
勝、眾餘方便中犯隕墜
、惡作，於彼方便及自聚中而得究竟，於隕墜罪諸方便中，亦犯惡作。
２、所犯異名
（１）有餘罪、無餘罪
四種罪聚名有餘罪，他勝罪聚名無餘罪。
（２）不積聚、非不積聚
若所犯罪由有智故，名不積集；或復從他而顯發故，亦不積集。與此相違，非不積集。
（３）已顯說、未顯說
若所犯罪已從於他如法發露，方便悔除，名已顯說。與此相違，名未顯說。
（４）有期願、無期願
若所犯罪權
持當悔，名有期願。與此相違，名無期願。
（５）有制立、無制立
若所犯罪諸佛世尊於別解脫毘柰耶中建立為犯，名有制立。與此相違，名無制立。
（６）等運、非等運
若所犯罪或約一類補特伽羅，或復約時而不決定，先無差別總相制立，當知此罪名為等運。與此相違，名非等運。
三、補特伽羅遍知
云何補特伽羅遍知？謂由五相應知差別：

一、由行差別故，二、由眾差別故，三、由增減差別故，四、由證得差別故，
五、由觀察差別故。
（一）由行差別
由行差別者，謂能遍知由貪等行有差別故，彼有差別，如〈聲聞地〉應知其相
。
（二）由眾差別
由眾差別者，謂能遍知由苾芻、苾芻尼等七眾別故彼有差別。
（三）由增減差別
１、約俱生辨
由
增減差別者，謂如一類補特伽羅，或貴族出家，或富族出家，或顏容端正，其餘一類則不如是。
２、加行辨
復有一類補特伽羅，多聞博識、語具圓滿、大智大福，於淨尸羅堅猛防護，少有所犯多生惡作，於犯於出能善了知，其餘一類則不如是。
若能遍知如是等事，當知說名遍知增減有差別故，彼有差別。
（四）由證得差別
由證得差別者，謂能遍知從隨信行、俱分解脫以為後邊七種差別
；預（876b）流果向乃至最後阿羅漢果八種差別
。
諸如是等補特伽羅差別分別，如〈聲聞地〉已辯其相。
（五）由觀察差別
１、觀察所舉
由觀察差別者，謂能舉罪補特伽羅，應善觀察所舉罪者，然後應舉為作憶念，謂觀所舉補特伽羅為於我邊有愛敬不？廣說如經
應知其相。
２、觀察能舉
◎其所發舉補特伽羅，亦應善察能舉罪者，為是愚夫，癲
狂、癡騃
，非法舉罪，欲於我所當作損害，廣說如經應知其相，為是智者，非狂、非騃所有白品，廣說如經應知其相。
◎又於堪舉補特伽羅，應正觀察為開舉不。
如是觀察補特伽羅所有差別，應知說名補特伽羅遍知。
四、引攝義利遍知
云何引攝義利遍知？

謂能遍知略有三種引攝義利。
（一）初一種
何等為三？

一、引攝自身利養義利，二、引攝他身出罪義利，三、引攝僧伽擯斥，犯戒安樂義利。

１、辨五支
（１）真實
引攝自身利養義利者，謂若諸
利養體是清淨，是名真實。

（２）能引義利
若諸利養，體是清淨而堪要用，非無所用徒多貯畜凡百資緣，如是名為能引義利。
（３）應時
若諸利養，不過於時堪住受用，是名應時。
（４）有伴
若諸利養，其餘苾芻亦現引攝，是名有伴。
（５）離破僧
即此有伴非引破僧，名離破僧。
２、結無罪
若所引攝利養義利，具此五支，安住正念，以無染心應當受用，如是引攝利養義利，名為無罪。
（二）後二種
１、引攝他身出罪義利
（１）辨五支
Ａ、真實
引攝他身出罪義利者，謂若所犯罪彼實現行，是名「真實」。
Ｂ、能引義利
若復自知：我能令彼出不善處、安置善處，如是名為「能引義利」。
Ｃ、應時
若他說法敬事尊長、恭承病等，正加行時無容舉罪，是名「應時」。
Ｄ、有伴
若舉彼
罪諸餘苾芻共為助伴，是（876c）名「有伴」。
Ｅ、離破僧
非此因緣能引破僧，如是名為第五清淨。
（２）結出罪
若所引攝出罪義利，具此五支，安住正念，無染污心。如慈善友以柔軟言，應引攝他出罪義利。
２、引攝僧伽擯斥犯戒安樂義利
如引攝他出罪義利，引攝僧伽擯斥犯戒安樂義利，當知亦爾。
◎而差別者，若因擯斥其被擯者，不與能擯命為障礙
，或不因此壞僧居園，亦不因此損壞制多，及不損餘同梵行者，如是名為「能引義利」。
◎與此相違，應知說名「引無義利」。
五、損惱遍知
云何損惱遍知？

謂有五種現法損惱，凡夫所趣，愚癡所趣，智者所離，雖實非狂、如狂所作，乃至唯有處誑稽留，都無增長所有義利。
云何為五？

（一）列損惱
１、第一損惱
謂有一類傷悼死亡，以無量門而自煎迫
傷淪喪者，是名第一現法損惱，凡夫所趣乃至廣說。
２、第二損惱
復有一類幸有所餘易活方便，而於衢路
、大市
、鄽
間，分解支
節疑命殆盡，邪苦逼己以自存活，是名第二現法損惱，凡夫所趣乃至廣說。
３、第三損惱
（１）標種類
復有一類為性慳貪、慳垢所蔽，幸有種種養命資緣，而大艱幸以自存活，是名第三現法損惱，凡夫所趣乃至廣說。
（２）釋慳垢
云何「慳垢」？謂八慳垢：
一者、宿習慳貪，不串惠施慳垢。

二者、現法上品，顧戀身命慳垢。

三者、於同分友
共住、隨轉諸有情所不串習悲，悲心微劣慳垢。

四者、見田寡德，毀犯正行慳垢
。

五者、於諸財物，起難得想慳垢。

六者、三時憂悔慳垢。

七者、於諸財寶，唯見功德，不見過患慳垢。

八者、邪施迴向慳垢。
當知是名八種慳垢。
４、第四損惱
復有一類愛樂天趣，求欲生天，不（877a）如實知生天道路，斷食、投火、墜高巖等，自加逼害，是名第四現法損惱，凡夫所趣乃至廣說。
５、第五損惱
復有一類愛樂清淨，不如實知清淨道路，謂加苦法而得清淨，以無量門自為逼害，是名第五現法損惱，凡夫所趣乃至廣說。
（二）結應離
如是五種現法逼惱，依毘柰耶勤學苾芻，當正遍知，應速遠離。

第八目 信不信
（披尋記：冊4，頁2921～2924；大正藏：冊30，877a8～877b24）
壹、舉令信
一、標

復次，依毘柰耶勤學苾芻，成就五法，未生信者令其生信，已生信者令倍增長。
二、徵
云何為五？
三、列
一、尸羅圓滿
，二、正見圓滿，三、軌則圓滿，四、淨命圓滿，五、遠離展轉鬪諍圓滿。
四、釋
（一）尸羅圓滿
尸羅圓滿略有十種，如〈聲聞地〉
已辯其相，謂初善受持、不太
沈聚、不太浮散，乃至廣說。
（二）正見圓滿
正見圓滿略有五種：

一者、增益薩迦耶見及邊執見已永斷故。

二者、損減撥無邪見已永斷故。

三者、取見、謂諸見取及戒禁取已永斷故。

四者、妄計吉祥處見已永斷故。

五者、妄計非有為有、有為非有諸顛倒見已永斷故。
（三）軌則圓滿
軌則圓滿亦有五種，謂或依時務應所作事，或依善品應所作事，或依威儀應所作事，隨順世間及毘柰耶所有軌則，廣說應知如〈聲聞地〉。

（四）淨命圓滿
淨命圓滿亦有五種，謂能遠離矯、詐等五起邪命法，如〈聲聞地〉
應知其相。
（五）遠離展轉鬥諍圓滿
１、標遠離
遠離展轉鬪諍圓滿略有六種，謂離六種鬪諍根故。
２、釋諍根
此中六種鬪諍根者，謂忿恨等，廣說如經。
又依六處應知建立六鬪諍根
。
云何六處？
一者、不饒益相，二者、樂隱己過憍慢執持，三者、利養恭敬欲愛現行，
四者、毀犯增上戒行，五者、毀犯增上心行，六者、毀犯增（877b）上慧行。
應知依第一處建立第一鬪諍根本，乃至依第六處建立第六鬪諍根本。
（１）別辯二處
Ａ、樂隱己過、憍慢執持
（Ａ）辨彼相
ａ、樂隱己過
謂有一類補特伽羅眾所識知，廣從他處多獲利養，由是因緣有所毀犯，於所犯罪樂欲隱藏，不欲令他知己所犯。有諸苾芻既了知已，對一、對二或對眾多舉其犯事，彼由此故一向憂慼，燒惱身心。
ｂ、憍慢執持
又由憍慢所執持故多生熱惱，勿彼復對他眾人前咎責於我。
（Ｂ）結建立
如是彼人先隱所犯，說名為覆。
又復發起憍慢煩惱。

此二合名「樂隱己過，憍慢執持」，由是建立鬪諍根本。
Ｂ、利養恭敬、欲愛現行
（Ａ）出所為
復有苾芻恭敬利養、欲愛現行，見有他人多饒財寶，眾所知識、具大福祐，則便親附殷重承事，非愛、非敬亦非樂法，專為利養恭敬因緣。
（Ｂ）釋思惟
ａ、行矯偽行
（ａ）於依止師
如是思惟：攝取質直、忍辱、柔和為依止師，我於其處隨意自在，彼於我所多有施為，而我於彼都無所作。
（ｂ）於同梵行
１）不作應作
如是思惟攝取捷
慧，愛樂修福同梵行者以為助伴，所有僧事及其餘事皆令彼作，我獨蕭然
自得而住。
２）不悔所犯
如是或有毀犯禁戒，同梵行者正詰問時，便不分明，假託餘事而有所說。
ｂ、起諸鬥諍
如是名為行矯偽行、誑諂處所，由此因緣起諸鬪諍。
（２）應知餘相
餘隨所應，當知其相。
貳、翻不信
與是相違，有五種法，令未信者轉增不信，令已信者尋還變革。
第九目 力等
（披尋記：冊4，頁2924～2926；大正藏：冊30，877b25～878a24）
壹、五力
一、標
復次，依毘柰耶勤學苾芻成就五力，於一切種等意正行，所有加行。
二、徵
云何五力？
三、列
一、加行力，二、意樂力，三、開曉力，四、正智力 五、質直力。
四、釋
（一）加行力
若有樂學一切身分，於諸學中正善修學。
又於所學最極恭敬，為自調伏、為般（877c）涅槃，如是當知名加行力。
（二）意樂力
若有所犯，由意樂故速還出離，如是當知名意樂力。
（三）開曉力
若於學處，時時請問持三藏者，所有自愛諸善男子，應所修學亦能開示，如是當知名開曉力。
（四）正智力
從他聞已，若於其中是真是實無倒攝受，若於其中偽毘柰耶像似正法，諸惡言說，違背法性，如實了知，雖不至彼，躬申請問所未開曉，而多聞故，於佛世尊所不遮止，亦不開許能自思惟，於沙門性是能隨順、是能違逆，既了知已，如其所應，能正修行、能正遠離，如是當知名正智力。
（五）質直力
1、辨相
若信解力離諸誑諂，無有少分詐妄分別。非於少分所開許中，增益多分而起現行；非於多分所開許中，損減少分而起現行，其所現行不增不減。
2、結名
如是最初自生欣慶，後令自他安樂而住，修行正行，非眩惑他，如是當知名質直力。 

貳、五補特伽羅
一、出差別
復次，依毘柰耶所學加行，應知有五補特伽羅品類差別。
（一）初四類
1、辨過失
（1）第一類
謂有一類補特伽羅，於善說法毘柰耶中，依出家法始將發趣，雖欲發趣仍未出家，便生煩惱邪欲尋求，以是緣故遂不出家。
（2）第二類
復有一類既出家已，煩惱熾盛故思犯罪，由是因緣多諸憂悔，便生煩惱邪欲尋求。
（3）第三類
復有一類既出家已，於出家法不生喜樂，於捨所學將欲發趣，及於出家發生憂悔，而作是念：非我好作所謂出家，彼由二緣發生煩惱邪欲尋求。
（4）第四類
復有一類既出家已，命難因緣，不起故思違越所學，乃至盡命，愛樂出家，勤修梵行，彼（878a）非二緣發生煩惱邪欲尋求。
2、結異生
如是四種補特伽羅是異生類。
（二）第五類
1、出有學
復有一類，謂諸有學未得解脫，即此為依，於後第一心慧解脫通達昇進，如實了知，是名第五補特伽羅。
2、簡異生
即此第五望前第四諸異生類，由調善可愛有學解脫，於後解脫通達昇進而有差別，即此當知已見諦迹。
二、簡所應
此中前三補特伽羅，如其所應於發趣所生、憂悔所生及俱所生所有煩惱邪欲尋求，應正除遣，於上解脫應正了知，第四唯於後上解脫應正了知若能如是，一切當得平等平等
。 
參、三學邪行
一、標
復次，於三學中，當知略有三種邪行。
二、釋
（一）於增上戒第一邪行
謂有一類補特伽羅，先求涅槃而樂出家，出家已後為天妙欲愛味所漂，所受持戒迴向善趣，唯護尸羅便生喜足，是名外結補特伽羅於增上戒第一邪行。
（二）於增上心第二邪行
復有一類補特伽羅，不唯護戒便生喜足，而能趣證上諸世間隨一靜定，即於此定深生味染，不進上求聖諦現觀，是名內結補特伽羅於增上心第二邪行。
（三）於增上慧第三邪行
復有一類補特伽羅，是其有學已見諦迹，由住放逸，於現法中不般涅槃，當知是名於增上慧第三邪行。
結指所餘
如是略引隨順此
論，境智相應調伏宗要摩怛
理迦，其餘一切隨此方隅，皆當覺了。
〈攝事分中本母事序辯攝〉
第五章 分別法相摩呾理迦

（披尋記：冊4，頁2926～2939；大正藏：冊30，878a25～881c2）

壹、結前生後
如是已說「毘奈耶事摩怛理迦」，云何名為「摩怛理迦事」？
貳、標別相
謂若「素怛纜摩怛理
迦」，若「毘奈耶摩怛理迦」，總略名一「摩怛理迦」
。
雖更無別摩怛理迦，然為略攝「流轉、還滅、雜染、清淨」（878b）雜說法故，我今復說「分別法相摩怛理迦」。
（壹）略序、廣辯
一、嗢柁南標
嗢拕南曰：「要由餘釋餘，非即此釋此，於前略序事，自後當廣辯。」
二、長行釋
（一）標義
若有諸法應為他說，要以餘門先總標舉。
復以餘門後別解釋，若如是者名「順正理」。非即此門先總標舉，還以此門後別解釋。
（二）舉事
如先總舉：「云何有為？」
後別釋言：「所謂五蘊」。若如是者名順正理。
非先總舉：「云何有為？」
後別釋言：所謂有為。
如是一切，應隨覺了。 

（三）顯相
略由二相，應知建立分別法相摩怛理迦：

一者、先略序事，二者、即依如是所略序事，後當廣辯。 
1、略序
云何名為先略序事？

（1）辨染淨
A、總標
謂略序流轉雜染品事及以還滅清淨品事。
B、別釋
（A）流轉雜染
云何流轉雜染品事？

謂1）六識身自性、所依、所緣、助伴事，2）若蘊、界、處事
，3）若諸緣起、處非處事
，4）若三受
事，5）若三世事
，6）若四緣事
，7）若諸業事
，8）若煩惱事
，
9）若三界事，謂欲界等。

10）若十有事，謂欲有，色有，無色有，那落迦有，傍生有，鬼有，天有，人有，業有，中有，由別離欲、善趣、惡趣，招引趣向有差別故。

11）若十一識住事
，謂四識住與七識住
，總合說故。
12）若九有情居事
，如《經》廣說。
13）若五趣事
，14）若四生事
，15）若四入胎
事，16）若四得自體事
，17）若四食事
，18）若四言說事
，19）若四法受事
，20）若四顛倒事
，21）若苦諦事，22）若集諦事
。
如是等類，名為略序流轉雜染品事。
（B）還滅清淨
云何還滅清淨品事？

1）謂滅諦事，2）若道諦事
，3）若三摩地事
，4）若諸智事
，
5）若此所引諸功德事
，6）若七正法事
，7）若七正作意觀察事，
8）若三十七菩提分法事
，9）若四（878c）行迹事
，10）若四法迹事
，
11）若奢摩他、毘鉢舍那事，12）若四修定事
，13）若三福業事
，14）若三學事
，
15）若四沙門果事
，16）若四證淨事
，17）若四聖種事
，18）若三乘事，
19）若四門
記事
。
如是等類，名為略序還滅清淨品事。
C、結指
如是等事廣辯建立，隨其所應，如前所說彼彼地中及諸攝分，應知其相。 

（2）攝一切
又一切事以要言之，總有五事：

一者、心事，二者、心所有法事
，三者、色事
，四者、心不相應行事
，
五者、無為事。
2、廣辯
云何即依如是所略序事，後當廣辯。
謂略由四相廣辯彼事，何等為四？
一、異門差別故，二、體相差別故，三、釋詞差別故，四、品類差別故。
（1）釋前三種
異門、體相、釋詞差別
，如〈攝釋分〉應知其相。
（2）廣辯第四
A、標列種類
品類差別，復有八種：

一、建立有非有、異非異性差別，二、建立界地
差別，三、建立時分差別，
四、建立方所差別，五、建立相續差別，六、建立分位差別，七、建立品分差別，
八、建立道理差別。
由如是等八種差別，於一切事品類差別，應隨覺了。
B、隨釋其相
（A）有非有、異非異性差別
云何建立有非有、異非異性差別？

a、有非有
（a）舉有性
謂若略說有三種有：一者、實有，二者、假有，三者、勝義有。
1)實有
云何實有？
謂諸詮表法，有名可得，有事可得，此名於事無礙而轉，非或時轉、或時不轉，當知是名略說實有。
2)假有
如於色等諸法聚中，建立墉室
、軍林、草木、衣食等相
，此相唯於此聚隨轉，於餘退還，色等諸相於一切處皆悉隨轉，是故此相所詮實有，當知餘相所詮假有。
又此假有略有六種：一、聚集假有，二、因假有，三、果假有，四、所行假有，五、分位假有，六、觀待假有。
A)聚集假有
聚集假有（879a）者，謂為隨順世間言說易解了故，於五蘊等總相，建立我及有情、補特伽羅、眾生等想。此想唯能顯了此聚，是故說名聚集假有。
B)因假有
因假有者，謂未來世可生法行，由未生故，雖非實有，而有其因，當可生故，名因假有。
C)果假有
果假有者，所謂擇滅，是道果故，不可說無，然非實有，唯約已斷一切煩惱，於當來世畢竟不生而假立故。
D)所行假有
所行假有者，謂過去世已滅諸行，唯作現前念所行境，是故說名所行假有，已謝滅故，而非實有。
E)分位假有
分位假有者，謂生等諸心不相應行，如前〈意地〉
已標辯釋，即於諸行由依前後有及非有，同類異類相續分位假立生等，非此生等離諸行外有真實體而別可得。
F)觀待假有
觀待假有者，謂
虛空、非擇滅等。
a) 虛空無為
虛空無為，待諸色趣而假建立，若於是處，色趣非有假說虛空，非離色無所顯法外別有虛空實體可得，非無所顯得名實有。
b)非擇滅無為
觀待諸行不俱生起，於未來世不生法中，立非擇滅，無生所顯，假說為有，非無生所顯可說為實有。
3)勝義有
云何勝義有？

謂於其中，一切名言、一切施設皆悉永斷，離諸戲論，離諸分別，善權方便，說為法性、真如、實際、空、無我等。如〈菩薩地真實義品〉第四所知障淨智所行真實
，應知其相。
（b）翻非有
與上相違，當知非有。
b、異不異
又由四種別無別故，應知建立異不異性：

一、由所因別無別故，二、由所依別無別故，三、由作用別無別故，四、由時分別無別故。
（a）辨相
1)前三種
若所因等諸法異相差別可得，此異於餘；若無異相差別可得，此前及後與（879b）現無異。
2)第四種
時分別者，謂一切行唯剎那住，即此自體還望自體，說為不異，過剎那後說名為異。
（b）釋名
由彼為種而此得生，說為「所因」；
若由眼等及大種等為依而轉，說名「所依」，
若一切行別別功能，說名「作用」。
◎如是名為「建立第一有非有、異非異性品類差別。」
（B）界地差別
云何建立界地差別？

謂欲、色、無色三界差別。
a、欲界
◎言欲界者，謂下從無間，上超他化至魔羅
宮，其中諸行皆因欲界煩惱所生，於其三世與彼煩惱為所依止，彼品麁重之所隨縛為彼所繫。
◎又欲界中，一切煩惱全未離欲，非定地攝。
色、無色界一切煩惱一分離欲，定地所攝，餘煩惱相，如前應知。
b、色界
言色界者，謂四靜慮并靜慮中間，有十七地。
c、無色界
無色界者，謂空處等四無色地。
（C）時分差別
云何建立時分差別？

◎謂於過去世有無間已滅，有隣近已滅，有久遠已滅。
◎於未來世有無間將生，有隣近當生，有久遠當生。
◎於現在世有剎
那現在，有眾同分現在，有相續未滅現在。
（D）方所差別
云何建立方所差別？

謂有色諸法據處所故，得有遠近方所差別。
無色諸法由無色故，無據處所。
若依色法而得生起，即於其處說有方所，此由轉相故，非據處所故、有色諸法具由二種。
（E）相續差別
云何建立相續差別？

a、辨種類
當知相續略有四種，自、他、根、境有差別故立四相續：

一、自身相續，二、他身相續，三、諸根相續，四、境界相續。
b、顯假實
二是假建立，二是真實義。

（F）分位差別
云何建立分位差別？

謂苦分位、樂分位、不苦不樂分位，即是能順三受諸法。
（G）品分差別
云何建立（879c）品分差別？

當知建立所治、能治二品差別。
謂染、不染法，下劣勝妙法，麁、細法，執受、非執受法，有色、無色法，有見、無見法，有對、無對法，有為、無為法，有漏、無漏法，有諍、無諍法，有愛味、無愛味法，依耽嗜、依出離法，世間、出世間法，墮攝、非墮攝法。
a、染、不染法 
（a）舉染法
當知此中，由五因緣建立染法。
一者、於三受中如其所應為雜染故。

二者、能遍攝受諸煩惱品麁重性故。

三者、能遍攝受現法當來非愛果故。

四者、能遍連結生相續故。

五者、能遍障礙一切善法及於所知障智生故。
由是因緣，名為染法。
（b）例不染
與是相違，應當了知不染法相。
此不染法略有二種，謂善、無記。
b、下劣、勝妙法
（a）由勝義道理
1）下劣
◎由臭爛不淨及煩惱不淨故，名不淨。
◎由於此中諸所有受皆悉是苦故，名為苦。
◎由無常性故，名不堅。
若由如是勝義道理，性是不淨，性是其苦，性是不堅，其性鄙穢，名為下劣。
2）勝妙
超過於此，應知勝妙。
（b）由相待道理
又相待故，下劣、勝妙二相差別。
謂待色界，欲界是劣；待無色界，色界是劣；若待涅槃，三界皆劣。
如是等類，應當了知。
c、麁細法
（a）標建立
1）第一義
A)有色麁細
微著差別故，淨穢差別故，勢用差別故，應知建立色趣麁細。
B)無色麁細
軟等品類有差別故，應知建立無色諸法所有麁細。
2）第二義
又有色法、無色法，由世俗、勝義諦理，易了、難了故，應知麁細二種差別。
（b）釋差別
1）微著
「微」謂極微聚；「著」謂所餘聚。
2）淨穢
「淨」謂中有、上地色聚，「穢」謂餘有、下地色聚。
3）勢用
言「勢用」者，謂若是處有地大等勢用增強，雖與餘聚其物量等，而能勝餘麁顯可得。
4）軟等品類
軟等品類有差別者，謂樂等諸受、信等諸法，有軟、中、上品（880a）類差別。
d、執受、非執受法
（a）舉執受法
◎執受法者，謂諸色法為心心所
之所執持，由託彼故，心心所轉，安危事同。
◎同安危者，由心心所任持力故，其色不斷、不壞、不爛，即由如是所執受色，或時衰損或時攝益，其心心所亦隨損益。
（b）翻非執受
與此相違，名「非執受」。
e、有色、無色法
言「有色」者，謂能據方所。
言「無色」者，謂不據方所，此約所緣、領納、流轉、施設建立。
f、有見、無見法
言「有見」者，謂若諸色堪為眼識及所依等，示
在此彼明了現前。
與此相違，名為無見。
g、有對、無對法

言「有對」者，謂若諸色能礙他見、礙他往來。
與此相違，名為無對。
h、有為、無為法

言「有為」者，謂有生滅、繫屬因緣。
與此相違，應知無為。
i、有漏、無漏法
言「有漏」者，謂若諸法諸漏所生，諸漏麁重之所隨縛。
諸漏相應，諸漏所緣，能生諸漏，於去來今為漏依止。
與此相違，應知無漏。
j、有諍、無諍法
能與當來生等眾苦為生因故，於現法中有罪性故，名為「有諍」。
與此相違，名為無諍。
k、有愛味、無愛味法
內門自體愛染隨故，名「有愛味」。
與此相違，名無愛味。
l、依耽嗜、依出離法
外門境界愛著隨故，名「依耽嗜」。
與此相違，名依出離。
m、世間、出世間法
若法有漏、有諍、有愛味、依耽嗜，如是一切名為世間，
若能治此依世俗諦所起俗智乃所引法亦名世間；
與此相違，名出世間。
n、墮攝、非墮攝法
若諸世間名「墮攝法」，墮
有情、器、欲、色、無色世間攝故。
若出世間「非墮攝法」，不墮前說世間攝故。
（H）道理差別
云何建立道理差別？

謂四道理：一、相
待道理，二、證成道理，三、作用道理，四、法爾道理。
如是道理差別分別，如〈聲聞地〉
應知其相。
C、結無過增
如是八種品類差別，及前所說異門、體相、釋詞差別，應知（880b）如前廣略所序一切事中，能正廣辯，無過此辯。 

（貳）總攝一切
復次，嗢拕南曰：
　初聚相攝等，其次成就等，自性等因等，後廣說地等。 

一、聚相攝等門
有九法聚，攝一切法。
何等為九？一、善法聚，二、不善法聚，三、無記法聚，四、見所斷法聚，五、修所斷法聚，六、無斷法聚，七、邪性定法聚，八、正性定法聚，九 不定法聚。
（一）善、不善、無記等法聚

善等法聚，廣如〈意地〉
已辯其相。
（二）見所斷法聚
見所斷法聚者，謂一切見，若依見等貪瞋癡慢，若惡趣業，若於諸諦猶豫疑等。
（三）修所斷法聚

修所斷法聚者，謂餘一切所應斷法。
（四）無斷法聚
無斷法聚者，謂無漏法。
（五）邪性定法聚
邪性定法聚者，謂無間業及斷善根。
（六）正性定法聚
正性定法聚者，謂學、無學所有諸法。
（七）不定法聚
不定法聚者，謂餘非學非無學法。
應知此中所有諸法自性相攝、他性相應。
二、成就等門
（一）辨成就
1、可得
（1）成就善法及無記法
或有一類補特伽羅，成就善法及無記法，非不善法，謂諸聖者已離欲貪，及此異生除種子法。

（2）成就不善法及無記法
或有一類補特伽羅，成就不善及無記法，非諸善法，謂斷善根補特伽羅除種子法
。
2、不可得
無有成就善、不善法，非無記法，或唯不善或唯無記而可得者。
（二）明得捨
1、總標
又於此中，應知諸法如其所應，若得、若捨。
2、舉類
謂有一類，由受所受故，或捨所受故，或邪推求故，或正推求故，或轉形故，或法爾故，或離欲故，或加行故，或退失故，或得果故，或死生故，而有得捨。
3、釋相
（1）由受、捨所受
如別解脫律儀等法，由受彼故得，由捨彼故捨。
（2）由邪、正推求
若諸善法，由邪推求故捨，由正推求故得。
（3）由轉形
由轉形故，捨苾芻律儀或苾（880c）芻尼律儀，隨得其一二形生故，一切永捨。
（4）由法爾

由法爾故，世間壞時能入法爾所得靜慮。
（5）由離欲

由離欲故，能得上地所有善法。
（6）由加行
由加行故，能發依彼所引功德，令現在前。
（7）由退失
由退失故，還得先時諸下劣法。
（8）由得果
由得果故，捨諸世法，得出世法及後明淨世間善法。
（9）由死生
A、舉所得
由死生故，若生下時，獲於生得善及不善、無記諸法，若生上時，唯得善法及無記法。
B、顯所捨
諸有所捨，如其所應亦隨覺了。
（三）釋道理

1、諸心心所出應相攝

無有相違諸心心所，而共相應及與相攝；即此剎那行還與此剎那。
2、諸行因果流轉差別

（1）生死流轉

又無一切生死諸行可永斷法。
又無諸行先未曾生欻然
令
起。
（2）剎那流轉

又一切行皆剎那生，生剎那後必無停住，諸行一生、一住、一滅。
三、自性等門 

（一）無二自性
又一切法，一一自性無有第二自性可得。
（二）無二相應
又定無有同類二法一時相應，即由第二自性無故。
（三）無二作用
又非一法有乖異相二種作用。
（四）不依自轉
又一切行，依於他轉而不自依。
（五）不與自俱
又非自性與自性俱，亦不隨轉。
（六）不為自緣
又非即此一剎那心與此剎那心為所緣。 

四、因等門

（一）簡非因

又非即此剎那自性與此剎那自性為因，亦非後生為前生因，亦非同類為異類因。
（二）隨難釋

如不善望善，善望不善，而作無記異熟果因。 

五、廣說地等門

（一）嗢拕南標
廣說地等嗢拕南曰：
初諸地諸依，次諦智加行，三摩地根道，對治行修習，

有漏無漏法，諸果諸因緣，立補特伽羅，後遍知究竟。
（二）長行釋
1、諸地

（1）標列種類

有九種地，何等為九？

一、資糧地，二、方便地，三、觀行地，四、見地，五、修地，六、有學地，七、無（881a）學地，八、聖者地，九、異生地。
（2）略釋次第

先應積集出世資糧，次為盡漏勤修方便，次修隨順決擇分時正觀諸諦，次能證入正性離生，次後漸證四沙門果。
（3）料簡地名

此中前三是「有學地」，其第四果是「無學地」。

證離生已一切世間漸昇進道，名為「修地」。
即總攝見學無學地，名「聖者地」。
此餘一切名「異生地」，謂若未修加行、若已修加行、若已離欲一切異生。

2、諸依

復有九依，能盡諸漏。
何等為九？謂未至定，若初靜慮，靜慮中間，餘三靜慮，及三無色，除第一有。
3、諸諦

復有四聖諦，能為盡淨惑所。
4、諸智

復有十智
，能覺一切所知境界，謂法智、類智、若世俗智、若他心智、若苦等智、盡無生智，此廣分別如〈聲聞地〉。
5、諸加行

又瑜伽師有五加行：

一、為欲證入正性離生，二、為得上果，三、為進離欲，四、為欲轉根，五、為引功德。
6、諸三摩地

復有瑜伽三三摩地
：一、空三摩地，二、無願三摩地，三、無相三摩地。
7、諸根

復有三種一切行向住果者根：

一、未知欲知根，是行預流果向者根。
二、已知根，是預流果已上乃至行阿羅漢果向者根。
三、具知根，是住阿羅漢果者根。
8、諸道

（1）標列

復有九道，云何為九
？

一、世間道，二、出世道，三、加行道，四、無間道，五、解脫道，六、勝進道，
七、下品道，八、中品道，九、上品道。
（2）隨釋

1）世間道者，謂由此故能證世間諸煩惱斷或不證斷，能往善趣或往惡趣。
2）出世道者，謂由此故能證究竟諸煩惱斷。
3）加行道者，謂為斷惑勤修加行。
4）無間道者，謂正斷惑。
5）解脫道者，謂斷無間心得解脫。
6）勝進道者，謂從此後發勝加行。
7）下品道（881b）者，謂能對治上品煩惱。
8）中品道者，謂能對治中品煩惱。
9）上品道者，謂能對治下品煩惱。
9、諸對治等

（1）出種類

A、諸對治

復有四種對治：一、厭壞對治，二、斷滅對治，三、任
持對治，四、遠分對治。
B、諸行相

復有十六行相，謂觀諸諦為無常等，如前已辯。

C、諸修習

復有八種修習。

（2）指觀相

如是對治，如是行相，如是修習如前〈定地〉及〈聲聞地〉應觀其相。
10、有漏無漏法

復有二
品攝一切法：一、有漏法，二、無漏法，此二法
如前應知已辯。
11、諸果等

（1）出種類

A、諸果

復有五果：一、異熟果，二、等流果，三、離繫果，四、士用果，五、增上果。
B、諸因
復有十因：一、隨說因，二、觀待因，三、牽引因，四、攝受因，五、生起因，六、引發因，七、定異因，八、同事因，九、相違因，十、不相違因。

C、諸緣

復有四緣：一、因緣，二、等無間緣，三、所緣緣，四、增上緣。
（2）指辨相

如是一切果、因及緣，如〈菩薩地〉
等已辯其相。
12、諸補特伽羅

復有七種補特伽羅，謂隨信行等。
復有六種阿羅漢，謂退法等。
復有八種補特伽羅，謂行四向及住四果。
建立應知如〈聲聞地〉。
13、諸徧智

復有六種遍智：一者、不定地有漏諦遍智，二者、定地有漏諦遍智，
三者、無漏無為諦遍智，四者、無漏有為諦遍智，
五者、順下分結遍智，六者、順上分結遍智。
14、二究竟

（1）標列

復有二種究竟：一者、智究竟，二者 斷究竟。
（2）隨釋

A、智究竟

智究竟者，謂盡、無生智，自斯已後，為斷煩惱，無復應知。
B、斷究竟

斷究竟者，謂遍究竟諸煩惱斷。由彼斷故，圓滿究竟證心解脫及慧解脫。 

參、結指所餘

如是略引隨順此論，境智相應摩怛理迦所有宗要，其餘一切，隨此方隅，皆當覺了。
肆、結勸所學

（壹）指前相

遍行一切摩怛理迦，如〈攝釋分〉
應知其相。
（貳）勸應思

如來法教，數無限量，何能窮到無邊彼（881c）岸？隨此方隅，隨此引發，隨此義趣，諸聰慧者，於餘一切應正尋思，應正覺了。 

� 事＋（總）【明】(大正30，875d，n.9)。 


� 〔第五〕－【宮】【知】(大正30，875d，n.10)。


� 《瑜伽師地論》卷27(大正30，433c1～c3)：「云何名為善巧所緣？謂此所緣略有五種：一、蘊善巧，二、界善巧，三、處善巧，四、緣起善巧，五、處非處善巧。」


� 《瑜伽師地論》卷99(大正30，872a14～a25）：「此四羯磨略有二事為所依處：一、有情數事為所依處；二、無情數事為所依處。1）有情數事為所依處者，謂出家羯磨，若受具足羯磨，若補特伽羅同意羯磨，若出罪羯磨，若舉羯磨，若擯羯磨，若兩安居受七、二十、四十夜等所有羯磨。如是或為攝受有情，或為折伏有情，施設羯磨，是名有情數事為所依處羯磨。2）無情數事為所依處者，謂受持依鉢羯磨，若持羯絺那衣護衣不捨羯磨，若結界羯磨，若淨稻穀同意羯磨。如是等類所有羯磨，當知是名無情數事為所依處羯磨。」


� 他＝彼【宋】【元】【明】(大正30，876d，n.1)。


� 【隕墜】：1.謂星體或其他物體從上墜落。2.遺漏；散佚。3.崩潰；覆滅。（《漢語大辭典》卷11，p.1093）。


� 權＝護【知】(大正30，876d，n.2)。


� 《瑜伽師地論》卷26(大正30，425c1～c8)：「云何由行差別建立補特伽羅？謂行差別故，建立七種補特伽羅：謂1）若貪增上補特伽羅名貪行者。2）若瞋增上補特伽羅名瞋行者。3）若癡增上補特伽羅名癡行者。4）若慢增上補特伽羅名慢行者。5）若尋思增上補特伽羅名尋思行者。6）若得平等補特伽羅名等分行者。7）若薄塵性補特伽羅名薄塵行者。」


� 由＝內【知】(大正30，876d，n.3)。


� 《披尋記》(四) p.2919：「初說七種，後說八種。言七種者：一、隨信行，二、隨法行，三、信解，四、見至，五、身證，六、慧解脫，七、俱解脫。」；《瑜伽師地論》卷26(大正30，424c11～c27)；《瑜伽師地論》卷26(大正30，425b12～b19)。


� 《瑜伽師地論》卷26(大正30，424c5～c11)：「云何行向補特伽羅？謂行四向補特伽羅。何等為四？一、預流果向，二、一來果向，三、不還果向，四、阿羅漢果向，是名行向補特伽羅。云何住果補特伽羅？謂住四果補特伽羅。何等為四？一、預流果，二、一來果，三、不還果，四、阿羅漢果，是名住果補特伽羅。」


� 《雜阿含經》〈496經〉(大正2，129b13～b20)：「云何舉罪比丘能自省察？舉罪比丘應如是念：彼長老比丘作不類罪，令我見之！若彼不作此不類罪者，我則不見，我見其罪不喜故舉，餘比丘見亦當不喜故舉之。長夜諍訟，轉增不息，不能以正法律止所起罪，令其休息，我從今日當自去之，如己輸稅，如是舉罪比丘善能依正思惟、內自觀察。」


� 癲＝顛【宋】【元】【明】【宮】(大正30，876d，n.4)。


� 【癡騃ㄞˊ】：不慧；愚蠢。（《漢語大辭典》卷8，p.361）。


� 諸＝謂【知】(大正30，876d，n.5)。


� 彼＝憶【宋】【元】【明】(大正30，876d，n.7)。


� 《披尋記》(四) p.2920：「不與能擯命為障礙者：謂不由彼擯斥因緣，令他於自壽命能為障礙故。」


� 【煎迫】：1.煎熬逼迫。2.緊急，急迫。（《漢語大辭典》卷7，p.212）。


� 【衢路】：1.歧路，岔道。2.道路。（《漢語大辭典》卷3，p.1110）。


� 【大市】：1.古指午後設立的集市，因到市的人多故稱。2.泛稱大的集市。（《漢語大辭典》卷2，p.1321）。


� 【鄽ㄔㄢˊ】：同「廛」。市中置物處。（《漢語大字典》卷6，p.3803）。


� 支＝肢【宋】【元】【明】【宮】(大正30，876d，n.9)。


� 友＝支【宋】【元】【明】【宮】(大正30，876d，n.10)。


� 《披尋記》(四) p.2921：「見田寡德，毀犯正行慳垢：謂若見彼無勝功德，或復暴惡犯戒，而不惠施故。」


� 《瑜伽師地論》卷13(大正30，343b10～b15)：「云何尸羅圓滿攝受：謂若有一雖住具戒，亦能守護別解脫律儀，而於軌則及所行中未能具足，未於小罪深見怖畏，此於尸羅，未名圓滿；若於一切皆悉滿足，乃名圓滿，如是名為尸羅圓滿。」


� 《瑜伽師地論》卷22(大正30，403b29～c6)：「尸羅律儀由十因緣當知虧損，即此相違十因緣故，當知圓滿。云何十種虧損因緣？一者、最初惡受尸羅律儀，二者、太極沈下，三者、大極浮散，四者、放逸懈怠所攝，五者、發起邪願，六者、軌則虧損所攝，七者、淨命虧損所攝，八者、墮在二邊，九者、不能出離，十者、所受失壞。」


� 太＝大【知】(大正30，877d，n.1)。


� 《瑜伽師地論》卷22(大正30，402b2～b5)：「云何名為軌則圓滿？謂1）如有一或於威儀路，2）或於所作事，3）或於善品加行處所成就軌則，隨順世間、不越世間，隨順毘奈耶、不越毘奈耶。」


� 《瑜伽師地論》卷22(大正30，404b11～b15)：「彼由如是或依矯詐、或邪妄語、或假現相、或苦研逼、或利求利種種狀相，而從他所非法希求，所有衣服、飲食 臥具、病緣醫藥諸資生具，非以正法而有所求，由非法故說名邪命。」


� 《披尋記》(四) p.2923：「謂依不饒益相，建立忿、恨為第一鬥諍根本。樂隱已過憍、慢執恃，建立覆、


憍為第二鬥諍根本。依利養恭敬，欲愛現行，建立誑、諂為第三鬥諍根本。依毀犯增上戒學，建立無慚、無愧為第四鬥諍根本。依毀犯增上心學，建立惛沈、睡眠為第五鬥諍根本。依毀犯增上慧學 建立掉舉、惡作為第六鬥諍根本。」


� 【捷】：1.迅速；敏疾。2.引申為便捷，方便。（《漢語大辭典》卷6，p.650）。


� 【蕭然】：1.空寂；蕭條。2.稀疏；虛空。3.蕭灑；悠閑。（《漢語大辭典》卷9，p.597）。


� 《披尋記》(四) p.2925：「謂解脫身無有差別，是名平等平等。」


� 此＝比【元】【明】(大正30，878d，n.1)。


� 怛＝呾【宋】【元】【明】【宮】下同(大正30，878d，n.2)。


� 理＝哩【宋】【元】(大正30，878d，n.3)。


�《瑜伽師地論》卷81(大正30，753b8～b14)：「論議者，謂諸經典循環研竅摩呾理迦，且如一切了義經皆名摩呾理迦。謂於是處世尊自廣分別諸法體相，又於是處，諸聖弟子已見諦迹，依自所證無倒分別諸法體相，此亦名為摩呾理迦，即此摩呾理迦亦名阿毘達磨。」


� 《瑜伽師地論》卷27(大正30，433c21～434a23)。


� 《瑜伽師地論》卷27(大正30，434a23～434b12)。


� 《瑜伽師地論》卷89(大正30，800c14～c15)：「自性故者，謂有三受：一、苦，二、樂，三、不苦不


樂。」


� 《瑜伽師地論》卷3(大正30，291c17～c20)：「云何建立三世？謂諸種子不離法故，如法建立，又由與果未與果故，若諸果法。若已滅相是過去，有因未生相是未來，已生未滅相是現在。」


� 《瑜伽師地論》卷3(大正30，292a1～a5)：「四緣：一、因緣，二、等無間緣，三、所緣緣，四、增上緣。因緣者：謂種子。等無間緣者：謂若此識無間諸識決定生，此是彼等無間緣。所緣緣者：謂諸心心所所緣境界。增上緣者：謂除種子餘所依，如眼及助伴法望眼識。」；《瑜伽師地論》卷13(大正30，346b12～b13)。


� 《瑜伽師地論》卷8(大正30，315a16～a17)：「當知業雜染：由1）自性故，2）分別故， 3）因故，4）位故，5）門故，6）上品故，7）顛倒故，8）差別故，9）過患故。」


� 《瑜伽師地論》卷8(大正30，313a24～315a12)。


� 《瑜伽師地論》卷13(大正30，345c20～c 21)：「云何住？謂四識住或七識住」；《瑜伽師地論》卷54(大正30，595a10～a12)：「云何住差別？謂四識住，如經：有四依取以為所緣令識安住。謂識隨色住，緣色為境。」；《瑜伽論記》卷15(大正42，655b19～b21)：「今按攝論十一識中，受者識、身者識，名為意界。即是賴耶及末那識，身識即五根界，應受識即六塵界。」


� 《中阿含經》卷24(大正1，581b13～b27)：「云何七識住：有色眾生若干身若干想，謂人及欲天是謂第一識住。復次，阿難有色眾生若干身一想，謂梵天初生不夭壽，是謂第二識住。復次，阿難有色眾生一身若干想，謂晃昱天是謂第三識住。復次，阿難有色眾生一身一想，謂遍淨天是謂第四識住。復次，阿難有無色眾生度一切色想、滅有對想、不念若干想，無量空處是空處成就遊，謂無量空處天是謂第五識住。復次，阿難有無色眾生度一切無量空處、無量識處，是識處成就遊，謂無量識處天是謂第六識住。復次，阿難有無色眾生度一切無量識處、無所有處，是無所有處成就遊，謂無所有處天是謂第七識住。」


� 《阿毘達磨品類足論》8(大正26，722b22～c26)。


� 《瑜伽師地論》卷2(大正30，288a25～a27)：「世界成已於中五趣可得，謂那洛迦、傍生、餓鬼、人、天及四生可得，謂卵生、胎生 濕生、化生。」


� 《瑜伽師地論》卷2(大正30，288b12～b19)：「云何卵生？謂諸有情破[穀-禾+卵]而出。彼復云何？如鵞、雁、孔雀、鸚鵡、舍利鳥等。云何胎生？謂諸有情胎所纏裹，剖胎而出。彼復云何？如象、馬、牛、驢等。云何濕生？謂諸有情隨因一種濕氣而生，彼復云何？如蟲、蝎、飛蛾等。云何化生？謂諸有情業增上故，具足六處而生或復不具，彼復云何？如天、那洛迦全及人、鬼、傍生一分。」


� 《瑜伽師地論》卷2(大正30，289a27～b1)：「云何四種入胎？一、正知而入，不正知住出。二、正知入住，不正知而出。三、俱能正知。四、俱不正知。初謂輪王，二謂獨覺，三謂菩薩，四謂所餘有情。」


� 《瑜伽師地論》卷5(大正30，300c17～301a2)：「復次，自體建立者，謂於三界中所有眾生有四種得自體差別：1）或有所得自體，由自所害、不由他害。謂有欲界天，名遊戲忘念，彼諸天眾，或時耽著種種戲樂久相續住，由久住故忘失憶念，由失念故從彼處沒。或復有天名曰意憤，彼諸天眾，有時展轉角眼相視，由相視故意憤轉增，意憤增故從彼處沒。2）或有所得自體，由他所害、不由自害。謂處羯羅藍、遏部、曇、閉尸、鍵南位，及在母腹中所有眾生。3）或有所得自體，亦由自害、亦由他害。謂即彼眾生處已生位，諸根圓滿諸根成就。4）或有所得自體，亦非自害、亦非他害。謂色、無色界諸天，一切那落迦、似那落迦鬼，如來使者，住最後身，慈定、滅定、若無諍定、若處中有，如是等類。」；《瑜伽論記》卷24(大正42，867a16～a18)：「若四得自體事者：有得自體1）自害得行他害不行，2）或他害得行自害不行，3）俱得行，4）俱不行。」


� 《瑜伽師地論》卷94(大正30，838c27～839a10)。


� 《瑜伽師地論》卷3(大正30，289b13～b21)。


� 《瑜伽論記》卷24(大正42，867a18～a22)：「若四法受事者：一、有法受現在受樂、於當來世受苦異熟，二、有法受現在受苦、於當來世受樂異熟。三、有法受現在受樂、於當來受樂異熟。四者、法受現在受苦、於當來世受苦異熟。」


� 《瑜伽師地論》卷13(大正30，345c17～c19)：「謂四顛倒：一、於無常計常顛倒，二、於苦計樂顛倒，三、於不淨計淨顛倒，四、於無我計我顛倒。」；《瑜伽師地論》卷54(大正30，596a21～a24)：「為欲對治四顛倒故說四念住，謂於不淨計淨顛倒，於苦計樂顛倒，於無我計我顛倒，於無常計常顛倒。」


� 《瑜伽師地論》卷27(大正30，434c9～c15)：「出世間道淨惑所緣復有四種：一、苦聖諦，二、集聖諦，三、滅聖諦，四、道聖諦。云何苦聖諦？謂生苦、老苦、病苦、死苦、怨憎會苦、愛別離苦、求不得苦、略說一切五取蘊苦，名苦聖諦。云何集聖諦？謂若愛，若後有愛，若喜貪俱行愛，若彼彼喜樂愛等，名集聖諦。」


� 《瑜伽師地論》卷27(大正30，434c15～c17)：「云何滅聖諦？謂即此愛等無餘斷滅，名滅聖諦。云何道聖諦？謂八支等聖道，名道聖諦。」


� 《瑜伽師地論》卷11(大正30，328c11～a1)。


� 《瑜伽師地論》卷11(大正30，328b7～a15)。


� 《瑜伽師地論》卷13(大正30，347a14～a18)。


� 《瑜伽師地論》卷14(大正30，354b19～b24)：「又有七種第一義法涅槃品法，能令正法無退久住，一、聞所成慧，二、思所成慧，三、修所成慧，四、不為惡緣侵損依止，五、正求財法，六、無增上慢，七、於可供養不可供養補特伽羅。能善簡擇此可供養、此不可供養。」；《十住毘婆沙論》卷13(大正26，596b24～b25)：「七法能攝佛道，所謂七正法：信、慚、愧、聞、精進、念、慧。」；《瑜伽論記》卷24 (大正42，867a23～a24)：「若七正法事者，景師云：謂知法、知義、知時、知量、知眾、知自、知尊卑。」


� 《瑜伽師地論》卷28(大正30，439c18～440a12)。


� 《瑜伽師地論》卷26(大正30，426c4～c 13)：「依四行迹而得出離，何等為四？1）謂或有行迹是苦遲通，2）或有行迹是苦速通，3）或有行迹是樂遲通，4）或有行迹是樂速通。當知此中若鈍根性補特伽羅，未得根本靜慮，所有行迹名苦遲通。若利根性補特伽羅，未得根本靜慮，所有行迹名苦速通。若鈍根性補特伽羅，已得根本靜慮，所有行迹名樂遲通。若利根性補特伽羅，已得根本靜慮，所有行迹名樂速通。如是名為由行迹差別建立補特伽羅。」


� 《瑜伽論記》卷19(大正42，748c19～c24)：「四法迹者：謂無貪、無瞋、正念、正定。無貪、無瞋能令增上戒學清淨，不同貪恚門毀犯戒學處故。正念能令增上心學清淨，由於所緣無有妄失。正定能令增上慧學清淨，由定心為能如實遍知故。」


� 《瑜伽師地論》卷12(大正30，339a11～a23)。


� 《阿毘達磨大毘婆沙論》卷82(大正27，424b14～b20)：「經中說三福業事：謂施、戒、修。如彼經說：苾芻當知，我念過去造三種業得三種果，由彼我今具大威德。所謂布施、調伏、寂靜，布施即是施福業事，調伏即是戒福業事，寂靜即是修福業事。施福業事能感輪王，戒福業事感天帝釋，修福業事感大梵王、或極光淨。」


� 《瑜伽師地論》卷12(大正30，435c26～436a7)。


� 《瑜伽師地論》卷12(大正30，445b29～c1)：「云何修果？謂四沙門果：一、預流果，二、一來果，三、不還果，四、最上阿羅漢果。」


� 《瑜伽師地論》卷14(大正30，350b27～c3)：「復有四種，證預流支：1）能令行者於佛聖教及善趣中畢竟不動，2）謂於大師所，真覺所生無動心淨。3）如於大師，所當知於所證法及為證法，修證行者所亦爾，如是三種名心清淨。第四一種名色清淨，聖所愛戒所攝故。」；《瑜伽師地論》卷98(大正30，867c20～c28)：「建立四種證淨：謂沙門義所攝信戒、於能說者、於沙門義、於同法者。於能證得沙門助伴，所有淨信深固根本，於餘生中亦不可引無虛誑故，名澄清性及淨尸羅。於其一切能往惡趣、惡不善法，獲得畢竟不作律儀，是故亦得名澄清性。應知此中，依止淨信於善說法毘奈耶中。深生信解，由此淨信澄清性故，設在餘生，於佛善說法毘奈耶。」；《瑜伽論記》卷24(大正42，863b13～b18)：「四證淨體不過信戒，於能說者。信佛也，於沙門義者；信法也，於同法等；信僧也，於能證得沙門助伴所有淨信者是信僧也。深固根本於餘生中，亦不可引無虛誑故，若證淨性者。總釋於三寶境生信不壞及淨尸羅下明其戒淨。」


� 《中阿含經》86經〈中阿含長壽王品說處經第十五〉卷21(大正1，563b22～563c10)；《十住毘婆沙論》卷17(大正26，116b23～b24)：「四聖種者：所謂趣得衣服而足，趣得飲食而足，趣得坐臥具而足，樂斷樂修行。」


� 門＝問【宋】【元】【明】【宮】【知】(大正30，878d，n.4)。


� 《瑜伽師地論》卷81(大正30，754a9～a14)：「四記：一者、一向記，謂為如理來請問者，無倒建立諸法性相。二者、分別記，謂為如理或不如理來請問者，開示差別諸法性相。三者、反問記，謂為令彼戲論問者自敘己過。四者、置記，由四因緣默置而記，謂無體性故，甚深等故。」


� 《瑜伽師地論》卷3(大正30，291a1～294a12)：「復次於心、心所品中，有心可得及五十三心所可得，謂作意等。乃至尋伺為後邊如前說。問：如是諸心所，幾依一切處心生？一切地，非一切時、非一切耶？……。」


� 《瑜伽師地論》卷3(大正30，290a2～a11)：「云何說諸大種能生所造色耶？云何造色依彼，彼所建立、彼所任持、彼所長養耶。答：由一切內、外大種又所造色種子，皆悉依附內相續心，乃至諸大種子未生諸大以來，造色種子終不能生，造色要由彼生，造色方從自種子生，是故說彼能生造色。要由彼生為前導故，由此道理，說諸大種為彼生因。云何造色依於彼耶，由造色生已不離大種處而轉故。」


� 《瑜伽師地論》卷3(大正30，293c7～c11)：「不相應行有二十四種：謂得、無想定、滅盡定、無想、異熟、命根、眾同分、異生性、生、老、住、無常、名身、句身、文身、流轉、定異相應、勢速、次第、時、方、數、和合、不和合。」


� 《瑜伽師地論》卷81(大正30，753b29～c2)：「由四種相當說別義：一者、分別差別名，二者、分別自體相，三者、訓釋言詞，四者、義門差別。」


� 〔地〕－【宋】【元】【明】【宮】(大正30，878d，n.5)。


� 【墉】室：1.城墻。2.墻垣。（《漢語大辭典》卷2，p.1190）。


� 相＝想【宋】【元】【明】【宮】【知】(大正30，878d，n.6)。


� 《瑜伽師地論》卷3(大正30，293c7～c11)；「如前講義p.13，註腳74。」


� 謂＝諸【宋】【元】【明】【宮】(大正30，879d，n.1)。


� 《瑜伽師地論》卷36(大正30，486c16～c18)：「云何所知障淨智所行真實？謂於所知能礙智故名所知障。從所知障得解脫智所行境界，當知是名所知障淨智所行真實。」


� 《大智度論》卷5(大正25，99c21～c23)：「破種種善事故，佛法中名為魔羅，是業是事名為魔事。」


� 剎＝利【宋】(大正30，879d，n.2)。


� 《披尋記》(四) p.2931：「四相續中，自身、他身相續二種，是假建立。諸根、境界相續二種，是真實義。」


� 心所＝心法【宮】下同(大正30，880d，n.1)。


� 示＝亦【元】【明】(大正30，880d，n.2)。


� 墮＝隨【宋】【元】【明】(大正30，880d，n.3)。


� 相＝觀【知】(大正30，880d，n.4)。


� 《瑜伽師地論》卷25(大正30，419b5～c1)：「云何以稱量行相？依正道理思惟諸蘊相應言教，謂依四道理無倒觀察，何等為四？一、觀待道理，二、作用道理，三、證成道理，四、法爾道理。……」


�《瑜伽師地論》卷3(大正30，291b6～b12)：「分別境界，又由二種因故：或染污或善法生，謂分別故，又先所引故，意識中所有由二種因，在五識者唯由先所引故。所以者何？由染污及善意識力所引故，從此無間於眼等識中，染污及善法生，不由分別，彼無分別故，由此道理說眼等識隨意識轉。如經言：起一心若眾多心。」


�《瑜伽師地論》卷1(大正30，281a22～a28)：「云何斷善根？謂利根者，成就上品諸惡意樂現行法故，得隨順彼惡友故，彼邪見纏極重圓滿到究竟故，彼於一切惡現行中得無畏故，無哀愍故，能斷善根，此中種子亦名善根，無貪、瞋等亦名善根，但由安立現行善根相違相續，名斷善根，非由永拔彼種子故。」


� 《披尋記》(四) p.2934：「無貪、瞋等，亦名善根。但由安立現行善根相違相續，名斷善根。非由永拔


彼種子故。」


� 【欻ㄏㄨ然】：忽然。（《漢語大辭典》卷6，p.1457）。


� 令＝今【宋】【元】【明】【宮】(大正30，880d，n.5)。


� 《瑜伽師地論》卷81(大正30，751b8～12)：「復有十智：一者、苦智，二者、集智，三者、滅智，四者、道智，五者、法智，六者、種類智，七者、他心智，八者、世俗智，九者、盡智，十者、無生智。」


�《瑜伽師地論》卷11(大正30，328c21～c29)：「等持者？謂三三摩地：一、空，二、無願，三、無相。復有三種，謂有尋、有伺、無尋唯伺無尋無伺。復有三種，謂小、大、無量。復有二種，謂一分修、具分修。復有三種，謂喜俱行、樂俱行、捨俱行。復有四種，謂四修定。復有五種。謂五聖智三摩地。復有五種。謂聖五支三摩地。復有有因有具聖正三摩地。復有金剛喻三摩地。復有有學、無學。非學、非無學等三摩地。」；《瑜伽師地論》卷12(大正30，337a27～c10)。


� 《瑜伽師地論》卷34(大正30，476c10～c23)：「世間道修者，謂於諸下地見麁相故，於諸上地見靜相故，乃至能趣無所有處一切離欲。出世道修者，謂正思惟苦真是苦、集真是集、滅真是滅、道真是道。由正見等無漏聖道，乃至能趣非想非非想處一切離欲。下品道修者，謂由此故能斷最麁上品煩惱。中品道修者，謂由此故能斷所有中品煩惱。上品道修者，謂由此故能斷所有最後所斷下品煩惱。加行道修者，謂由此故為斷煩惱發起加行。無間道修者，謂由此故正斷煩惱。解脫道修者，謂由此故或斷無間證得解脫。勝進道修者，謂由此故從是已後修勝善法，乃至未起餘地煩惱能治加行。」


� 任＝住【元】(大正30，881d，n.2)。


� 《瑜伽師地論》卷34(大正30，470c18～c23)：「由四種行了苦諦相，謂無常行、苦行、空行、無我行。由四種行了集諦相，謂因行、集行、起行、緣行。由四種行了滅諦相，謂滅行、靜行、妙行 離行。由四種行了道諦相，謂道行，如行，行行，出行。」《瑜伽師地論》卷34(大正30，475a7～a12)：「由十六行於四聖諦證成道理已得決定，復於諸諦盡所有性，如所有性超過聞思間雜，作意一向發起修行勝解，此則名為勝解作意。如是作意，唯緣諦境一向在定，於此修習、多修習故，於苦、集二諦境中得無邊際智，由此智故了知無常。」


� 《瑜伽師地論》卷34(大正30，476b16～c4)：「當知修業略有八種：一、有一類法由修故得，二、有一類法由修故習，三、有一類法由修故淨，四、有一類法由修故遣，五、有一類法由修故知，六、有一類法由修故斷，七、有一類法由修故證，八、有一類法由修故遠。1）若先未得殊勝善法，修習令得名修故得。2）若先已得令轉現前，名修故習。3）若先已得未令現前，但由修習彼種類法當令現前，令轉清淨鮮白生起，名修故淨。4）若有失念染法現行，修善法力令不忍受、斷除、變吐，名修故遣。5）若未生起所應斷法，修善法力，了知如病，深心厭壞，了知如癰、如箭，障礙無常、苦、空，及以無我深心厭壞，名修故知。6）如是知已數修習，故無間道生斷諸煩惱，名修故斷。7）煩惱斷已證得解脫，名修故證。8）如如進趣上地善法，如是如是令其下地已斷，諸法轉成遠分乃至究竟，名修故遠，當知是名八種修業。」


� 二＝三【知】(大正30，881d，n.3)。


� 〔法〕－【宋】【元】【明】【宮】(大正30，881d，n.4)。


� 《瑜伽師地論》卷34(大正30，501a10～13)。


� 《瑜伽師地論》卷38(大正30，501a10～c13)。


� 《瑜伽師地論》卷81(大正30，501b8～b21)。

